ՏԵՂԵԿԱՆՔ-ՀԻՄՆԱՎՈՐՈՒՄ
 «ՀԱՄԱՅՆՔԻ  ՂԵԿԱՎԱՐԻ  ՀԱՂՈՐԴՈՒՄԸ  2023 ԹՎԱԿԱՆԻ  ԲՅՈՒՋԵԻ  ԱՌԱՋԻՆ  ԵՌԱՄՍՅԱԿԻ  ԿԱՏԱՐՄԱՆ  ՄԱՍԻՆ» ՋՐՎԵԺ  ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Համայնքի ղեկավարի հաղորդումը 2023 թվականի բյուջեի առաջին եռամսյակի կատարման մասին» Ջրվեժ համայնքի ավագանու որոշման նախագիծը մշակվել է «Տեղական ինքնակառավարման մասին» օրենքի 18-րդ հոդվածի առաջին մասի 6-րդ կետի, 38-րդ հոդվածի առաջին մասի առաջին կետի և «Հայաստանի Հանրապետության բյուջետային համակարգի մասին» օրենքի 35-րդ հոդվածի առաջին մասի պահանջներից ելնելով: 
Ջրվեժ համայնքի 2023 թվականի բյուջեի առաջին եռամսյակի փաստացի եկամուտները կազմել են 114,686.0 հազ. դրամ՝ ծրագրված տարեկան 592,459.0 հազ. դրամի նկատմամբ, կամ կատարողականը կազմել է 19.4%: Նախորդ՝ 2022 թվականի նույն ժամանակահատվածում վարչական բյուջեի փաստացի եկամուտները կազմել են 115,036.0 հազ․ դրամ, այսինքն հաշվետու ժամանակահատվածում նախորդ տարվա համեմատ եկամուտների հավաքագրումը գրեթե չի փոփոխվել։ Սակայն պետք է նշել, որ նախորդ տարվա նույն հաշվետու ժամանակահատվածի համեմատ էականորեն փոփոխվել կամ բարելավվել են անշարժ գույքի հարկի և գույքի վարձավճարների հավաքագրման գործընթացը։ Անշարժ գույքի հարկը ավելի է հավաքագրվել 9,182.5 հազ. դրամով, իսկ գույքի վարձավճարը՝ 8,214.8 հազ. դրամով։
Վերը նշվածից հետևում է, որ համայնքի բյուջեի առաջին եռամսյակի եկամուտների հավաքագրումը կայուն հիմքերի վրա է և այն համամասնությունների համեմատ կատարվել է գրեթե 100 տոկոսով։ 
Անշարժ գույքի հարկը դժվարությամբ է հավաքագրվում և առկա են նախորդ տարիների ինչպես անշարժ գույքի հարկի, այնպես էլ փոխադրամիջոցների գույքահարկի կուտակված ապառքներ։ Այդ հարկատեսակների հավաքագրումն ապահովելու նպատակով պարտավոր անձանց նկատմամբ հարուցվել են վարչական վարույթներ, վարձավճարի պարտավորություն ունեցող անձանց նկատմամբ նախատեսվում է հայցադիմում ներկայացնել վարչական դատարան։


Ջրվեժ համայնքի 2023 թվականի բյուջեի առաջին եռամսյակի փաստացի ծախսերը կազմել են 162,915.3 հազ. դրամ, այդ թվում՝ վարչական բյուջեի ծախսերը՝ 71,429.5 հազ. դրամ, ֆոնդային բյուջեի ծախսերը՝ 91,485.8 հազ. դրամ։

Վարչական բյուջեի ծախսերը ապահովել են համայնքապետարանի և համայնքի ՀՈԱԿ-ների բնականոն գործունեությունը, կոմունալ, կապի, այլ ծառայությունների մատուցումը, անհրաժեշտ  աշխատանքների կատարումը և ապրանքների ձեռքբերումը։ 

Համայնքի ավագանու որոշման նախագիծը և բյուջեի հաշվետվությունը կցվում են։


ՏԵՂԵԿԱՆՔ

«ՀԱՄԱՅՆՔԻ  ՂԵԿԱՎԱՐԻ  ՀԱՂՈՐԴՈՒՄԸ  2023  ԹՎԱԿԱՆԻ  ԲՅՈՒՋԵԻ  ԱՌԱՋԻՆ  ԵՌԱՄՍՅԱԿԻ  ԿԱՏԱՐՄԱՆ  ՄԱՍԻՆ» ՋՐՎԵԺ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Համայնքի ղեկավարի հաղորդումը 2023 թվականի բյուջեի առաջին եռամսյակի կատարման մասին» Ջրվեժ համայնքի ավագանու որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում: 

ՏԵՂԵԿԱՆՔ

«ՀԱՄԱՅՆՔԻ  ՂԵԿԱՎԱՐԻ  ՀԱՂՈՐԴՈՒՄԸ  2023 ԹՎԱԿԱՆԻ  ԲՅՈՒՋԵԻ  ԱՌԱՋԻՆ  ԵՌԱՄՍՅԱԿԻ  ԿԱՏԱՐՄԱՆ  ՄԱՍԻՆ» ՋՐՎԵԺ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՋՐՎԵԺ ՀԱՄԱՅՆՔԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Համայնքի ղեկավարի հաղորդումը 2023 թվականի բյուջեի առաջին եռամսյակի կատարման մասին» Ջրվեժ համայնքի ավագանու որոշման նախագծի ընդունման կապակցությամբ Ջրվեժ համայնքի բյուջեում եկամուտների և ծախսերի ավելացում կամ նվազեցում չի սպասվում:  
     Աշխատակազմի քարտուղար՝



Ս․Թադևոսյան

